
“Səlibçilər”in  
Qafqaza  
növbəti “yürüşü” 

Milli azlıqlara 
haysayağı “qayğı”
Ermənistanda bu “himayə”nin 
göstəriləcəyi milli azlıqların sayı 
gülüş doğurur

Hərdən Ermənistandan elə maraqlı xəbər 
gəlir ki, heyrətlənməmək olmur. Deməli, bu 
günlərdə Hayastan ədliyyə nazirinin müavini 
Karen Karapetyanın və milli assambleyanın 
insan hüquqlarının müdafiəsi və 
ictimaiyyətlə əlaqələr daimi komissiyasının 
sədr müavini Rustam Bakoyanın sədrliyi ilə 
“Milli azlıqlar haqqında” qanun layihəsinin 
müzakirəsi keçirilib.

Erməni mediası xəbər verir ki, qanun layihə-
sində milli azlıqların hüquqlarının qorunması 
üçün qanunvericilik bazasının gücləndirilməsi 
nəzərdə tutulub. Eyni zamanda, müzakirələr 
zamanı Avropa Şurasının Demokratiya və İn-
san /əyaqəti üzrə Baş Direktorluğunun məs-
ləhətçiləri qanun layihəsi ilə bağlı Venesiya 
Komissiyası ilə birgə rəyini təqdim edib. Onlar 
təqdim etdikləri rəydə həm mövcud problemlər, 
həm də qanun layihəsi ilə bağlı sualları cavab-
landırıblar.   

Avropa ilə ayaqlaşmaq xəttini tutan İrəva-
nın bu qanunvericilik təşəbbüsü, əslində, hay 
cəmiyyətinin monoetnik mahiyyətini ört-basdır 
etmək niyyətindən başqa bir şey deyil. Həmin 
qanun layihəsinin uydurma və saxtakarlıqdan 
ibarət olduğunu başa düşmək üçün Ermənis-
tandakı demoqrafik durum üzrə ekspert olma-
ğa ehtiyac yoxdur. Deməli, İrəvanın parlament 
tribunasından pafosla milli azlıqlar adlandırdı-
ğı xalqların bu ölkədə nümayəndələrinin sayı, 
demək olar ki, sıfıra bərabərdir. Buna tam əmin 
olmaqdan ötrü rəsmi statistikaya müraciət 
edək. Ermənistan dövlət statistika idarəsinin 
2021-ci ilə olan məlumata əsasən, bu ölkədə 
35 min 308 yezidi, 11 min 911 rus, 2 min 769 
assur və 2 min 162 kürd yaşayır. Yəni, 3 mil-
yondan bir qədər az əhalisi olan Ermənistanda 
cəmi-cümlətani 50 mindən bir qədər çox milli 
azlıqların nümayəndəsi var. 

(ardı �-cü səhifədə)

Milli komandamız zəfər  
estafetimizi davam etdirəcək

Millerin kompromis və  
çətin qərarlar məntiqi

ABŞ-nin məqsədi nədir?

ABŞ Dövlət Departamentinin sözçüsü Metyu Millerin Azərbaycan və Ermənistan 
arasındakı sülh prosesi ilə bağlı açıqlaması maraqlıdır. Cənab Millerin nədən 
danışdığına diqqət yetirəcəyik. Amma əvvəlcə bir məqamı vurğulayaq. 

* * *
Artıq neçə müddətdir ki, Birləşmiş 

Ştatlar Bakı–İrəvan münasibətlərində, bir 
növ, vasitəçiliyə can atır. Daha doğrusu, 
vasitəçilik məsələsini diriltməyə çalışır. 
Əlbəttə, burada konkret məqsəd var: 
Rusiyanı Cənubi Qafqazdan sıxışdır-
maq. Belə başa düşmək olar ki, Cənubi 
Qafqazda sülh mühitinin formalaşması 
təkcə Kremli bölgədən uzaq tutmağa he-
sablanıb. Vaşinqtonda başqa təfərrüatlar 

üzərində dayanılmır. Bu isə qeyri-səmimi 
ab-hava yaradır. 

Əslində, ABŞ Azərbaycan–Ermənis-
tan sülh gündəminin təfərrüatlarına bir 
o qədər önəm vermir. Çünki bir sıra açıq 
qalan məsələlər var ki, onlardan ümu-
miyyətlə söz açılmır. Məsələn, götürək 
elə Azərbaycanın Naxçıvana maneəsiz 
yol tələbini. Ermənistan rəhbərliyi hə-
min yolda sərhəd və gömrük nəzarəti 
həyata keçirməkdən dəm vurur. İstəyini 

ölkənin ərazi bütövlüyü və suverenliyi 
kontekstində əsaslandırıb spekulyasiya 
yolu tutur. Rəsmi Bakı isə tələbinin ye-
rinə yetməyəcəyi təqdirdə, Naxçıvana 
yolun İran ərazisindən keçəcəyini bildirir. 
Bu variant isə Birləşmiş Ştatların heç xo-
şuna gəlmir. Ölkə ötən il mövzu ilə bağlı 
sərt münasibət də ortaya qoymuşdu. Elə 
təəssürat yaranmışdı ki, Naxçıvana yol 
İrandan keçsə, Vaşinqton Azərbaycana 
təzyiq göstərməyə başlayacaq, sanksiya 
tətbiqinə start verəcək. 

Vaşinqtonda yaxşı anlayırlar ki, Nax-
çıvana yolun İrandan keçməsi Ermənis-
tanın təcriddə qalması deməkdir. Ölkə 
təcriddə qalacaqsa, deməli, özü özünü 
dolandırmaq imkanından məhrum du-
ruma düşəcək. Quyuya isə su tökməklə 
sulu olmur. Nəticə etibarilə təcrid duru-
mu Ermənistanda 2018-ci il inqilabı ilə 
formalaşmış Qərbyönümlü düzəni riskə 
atacaq. Deməli, sülh həm də buna görə 
lazımdır. 

Bəli, ABŞ-nin son bir neçə ayda-
kı vasitəçilik trayektoriyasında bu kimi 
məsələlərin üzərində dayanılmır və bir-
başa elə rəy formalaşır ki, sanki Azərbay-
canla Ermənistan arasında sülh müqa-
viləsinin imzalanması an məsələsidir. 
Bu məsələdə ölkəmizin rəhbərliyinin Er-
mənistan konstitusiyasının dəyişdirilmə-
si tələbi ilə əldə etməyə cəhd göstərdiyi 
maksimum təminat istəyi də sükutla qar-
şılanır. Elə isə keçək Millerin indi nələr-
dən söz açmasına. 

�ardı �-Fı səKifədə�

Son 20 ildə ölkəmizə 310 milyard dollar xarici kapital yatırılıb 
Azərbaycanın dünya 

miqyasında sabit iqtisadiyyata 
malik dövlət kimi tanınması, 
beynəlxalq birliyin etibarlı tərəfdaşı 
olması ölkəmizə investisiya 
axınını sürətləndirib. Bu məsələdə 
hökumət tərəfindən “açıq qapı” 
siyasətinin reallaşdırılması da  
stimullaşdırıcı rol oynayıb. Bu, 
öz ifadəsini investorların hüquq 
və mənafelərinin qorunmasında, 
mülkiyyətin toxunulmazlığında,  
yerli və xarici sahibkarlara 
bərabər şəraitin yaradılmasında 
daha qabarıq büruzə verib.  

Ölkədə investisiya cəlbediciliyi-
nin güclənməsində 1995-ci il yanva-
rın  13-də qəbul edilən “İnvestisiya 
fəaliyyəti haqqında” Qanun mühüm 
önəm daşıyır. Bu sənəd sərmayələrin 
iqtisadiyyata cəlbini stimullaşdırmaq-
la bərabər, mülkiyyət formasından 
asılı olmayaraq bütün investorların 
hüquqlarının bərabər müdafiəsinə 
təminat verir. “Xarici investisiyaların 
qorunması haqqında” Qanun da sər-
mayədarların hüquq və mənafelərinin 
qorunmasını, yerli və xarici iş adam-
larına bərabər əlverişli iş şəraitinin 
yaradılmasını şərtləndirir.   

Bütün bunlarla yanaşı,  Azərbay-
can hökuməti ilə xarici dövlətlər ara-
sında investisiyaların təşviqi və qar-
şılıqlı qorunması ilə bağlı çoxsayda 
saziş imzalanıb. Avropa İttifaqının 
20-dən çox üzv ölkəsi ilə respublika-
mız arasında ikiqat vergitutma ara-

dan qaldırılıb. Bu və digər tədbirlərin 
nəticəsində son 20 ildə Azərbaycan 
iqtisadiyyatına 310 milyard ABŞ dol-
larından çox xarici investisiya yatırı-
lıb. Belə bir göstərici isə ölkəmizdə 
mövcud olan davamlı makroiqtisadi 
və maliyyə sabitliyi nəticəsində əldə 

edilən daxili və xarici investisiya fəal-
lığını şərtləndirib. 

Sağlam və şəႇaf biznes mühitinin 
yaradılması ölkəyə yüksək texno-
logiya və bilik gətirən birbaşa xarici 
investisiyaların axınını stimullaşdırıb. 
Azərbaycanın beynəlxalq müstəvidə 

ikitərəfli əməkdaşlıq çərçivəsində 30-
dək ölkə ilə sərmayələrin təşviqi və 
qarşılıqlı qorunması haqqında saziş 
imzalaması da iqtisadiyyata yatırılan 
daxili və xarici investisiya  həcminin 
artırılmasını sürətləndirib.  

�ardı �-Fi səKifədə�

Sabitlik və tərəqqi Azərbaycana yüksək 
sərmayə cəlbediciliyi qazandırıb

BP-nin Azərbaycanda 
“yaşıl” addımları

Azərbaycanın neft-qaz sektorunda reallaşdırılan bir sıra önəmli 
layihələrin operatoru olan BP şirkəti ölkəmizdə bərpaolunan enerji 
istehsalına da mühüm töhfələr verməyi nəzərdə tutur. Bu məqsədlə şirkət 
2022-ci ildən SOCAR ilə fəal əməkdaşlıq edir. Xatırladaq ki, həmin il 
iyunun 4-də Bakı Enerji Forumu çərçivəsində Şuşada təşkil edilmiş “Xalis 
sıfıra aparan yol: Qarabağ və Şərqi Zəngəzur iqtisadi rayonlarında yaşıl 
enerji potensialının inkişafı” mövzusunda xüsusi sessiyada SOCAR və BP 
şirkəti arasında yeni əməkdaşlıq müqaviləsi imzalanıb. Sözügedən sənəd 
ölkəmizdə bərpaolunan enerji potensialının öyrənilməsini, bu sahədə 
əməkdaşlıq məsələlərini və birgə layihələrin həyata keçirməsini nəzərdə 
tutur. 

BP-nin Xəzər regionunda 
kommunikasiyalar və xarici 
əlaqələr üzrə vitse-prezidenti 
B.Aslanbəyli bugünlərdə yer-
li mətbuata açıqlamasında 
bildirib ki, təmsil etdiyi şirkət 
Azərbaycanı enerjiyə keçid 
yolunda dəstəkləmək üçün 
SOCAR ilə yeni sahələrdə 
əməkdaşlığı genişləndirmək 
niyyətindədir. “Perspektivdə 
SOCAR ilə Azərbaycanda 
bərpaolunan enerji mənbələ-
ri, dekarbonizasiya və elektrikləşdirmə 
sahəsində yeni layihələr üzrə sıx əmək-
daşlığa davam edəcəyik. Aydın məsələ-
dir ki, bu, innovativ yanaşma tələb edə-

cək və biz bu planda aparıcı mövqedə 
olmağa çalışırıq”, – deyə o, əlavə edib. 

�ardı �-Fi səKifədə�

Sabitlik və tərəqqi Azərbaycana  
yüksək sərmayə cəlbediciliyi qazandırıb

(əvvəli �-ci səhifədə)

Azərbaycanda iqtisadi artımın 
getdikcə yüksəlməsi, qeyri-neft sek-
torunda nəzərə çarpan müsbət ten-
densiyalar, eləcə də biznesin davamlı 
olaraq şəႇaflaşması da investisiya qo-
yuluşuna ciddi töhfə verir. Bu məsələ-
də həyata keçirilən iqtisadi islahatların, 
səmərəli vergi inzibatçılığının və əl-
verişli biznes mühitinin təmin edilmə-
si, cəmiyyətdə vergi mədəniyyətinin 
formalaşması əsaslı rol oynayır. Yeri 
gəlmişkən, bu gün əldə olunan fiskal 
nəticələrdə iqtisadi artımla yanaşı, şəf-
faf münasibətlərin qurulması, “kölgə iq-
tisadiyyatı”nın miqyasının azaldılması, 
biznes fəaliyyətinin və gəlirlərin leqal-
laşdırılması kontekstində atılan addım-
lar da xüsusi diqqət çəkir. 

Həyata keçirilən tədbirlərin nəticə-
sidir ki, İxracın və İnvestisiyaların Təş-
viqi Agentliyinin məlumatına əsasən, 
Azərbaycan iqtisadiyyatının qeyri-neft 
sektoruna son 5 ildə cəlb olunan birba-
şa xarici investisiyaların həcmi 5 mil-
yard dolları ötüb.

Məlumatda, həmçinin qeyd edilir ki, 
COV,D-19 pandemiyasının yumşalma-
sından sonra birbaşa xarici investisiya-
lar yenidən artmağa başlayıb. Belə ki, 
 2020-ci ildə birbaşa xarici investisiyalar 
606 milyon dollar təşkil edibsə, 2021-ci 
ildə bu rəqəm 790 milyon dollara, ötən 
il isə 1,8 milyard dollara qədər yük-
səlib. Qeyri-neft sektoruna yatırılmış 
birbaşa xarici investisiyaların ümumi 

birbaşa xarici investisiyalarda payı isə 
21,2 faiz təşkil edib.

İqtisadi İslahatların Təhlili və Kom-
munikasiya Mərkəzinin şöbə müdiri  
Nicat Hacızadənin sözlərinə görə, cari 
ilin , rübü ərzində Azərbaycan iqtisa-
diyyatına qoyulan birbaşa xarici inves-
tisiyalar ötən ilin eyni dövrü ilə müqa-
yisədə 0,5 faiz artaraq 1,5 milyard ABŞ 
dolları səviyyəsinə çatıb. Habelə  cari 
ilin ilk rübündə birbaşa xarici investisi-
yaların hDM-ə nisbəti 8,8 faiz, qeyri-
neft-qaz birbaşa xarici investisiyaların 
qeyri-neft-qaz hDM-ə nisbəti isə 1,7 
faiz təşkil edib. Buna baxmayaraq qey-
ri-rezidentlərin yerli iqtisadiyyata yatır-
dığı  birbaşa xarici investisiyalar üzrə 
xalis maliyyə öhdəlikləri 358,7 milyon 

ABŞ dolları azalıb. 
Birinci rübdə Azərbaycan iqtisa-

diyyatına cəlb olunan birbaşa xarici 
investisiyanın 12,4 faizi qeyri-neft-qaz 
sektorunun payına düşüb. Bu dövrdə 
ölkəmizə ən çox birbaşa xarici investi-
siyanı Böyük Krallıq (443,2 milyon ABŞ 
dolları), Türkiyə (261,4 milyon ABŞ dol-
ları) və BƏƏ (190,7 milyon ABŞ dolları) 
yatırıb.

İqtisad elmləri doktoru, professor 
Fikrət Yusifov bildirir ki,  Azərbaycan 
dünya miqyasında investisiya üçün 
cəlbedici ölkə statusunu gündən-günə 
gücləndirir. Respublikada yaradılan si-
yasi və  iqtisadi sabitlik, əlverişli biznes 
və investisiya mühiti xarici investorlara 
istənilən layihəni uğurla həyata keçi-

rilməyə təminat verir. Bu isə istənilən 
investor üçün əsas şərtlərdir.

Azərbaycanın xarici investisiya-
lar üçün nə qədər cəlbedici bir ölkəyə 
çevrildiyini xarakterizə edə biləcək ən 
yaxşı göstəricilərdən biri son 20 ildə   
iqtisadiyyata qoyulan xarici investisiya-
ların həcminə dair göstəricilərdir. 2024-
cü ilin hesabatına görə, Azərbaycanın 
“Top-7”yə daxil olması da bunun bariz 
ifadəsidir.

Böyük Britaniyanın “Financial Ti-
mes” qrupunun “FD, ,ntelligence” 
nəşrində 2023-cü ildə ən çox birbaşa 
xarici investisiyalar yatırılan şəhərlərin 
“TOP 100” reytinqi açıqlanıb və Bakı-
nın reytinq sıralamasında 3-cü yerdə 
qərarlaşdığı bildirilib. İqtisadiyyat Na-
zirliyi  sözügedən nəşrin dərc etdiyi 
məqaləyə əsaslanaraq Azərbaycana 
birbaşa xarici investisiya yatırılması 
ilə bağlı ötən il əldə edilmiş razılaşma-
ları 2017-ci ildən sonrakı dövrdə ən 
irihəcmli layihələr kimi diqqətə çatdırıb 
və bir neçə mühüm logistika layihələri 
ilə yanaşı, 2023-cü ildə Bakıya təkcə 
Macarıstanın “Hell Group” şirkəti tərə-
findən 211 milyon dollar sərmayə ya-
tırılacağına dair sazişin imzalanmasını 
bunun bariz ifadəsi kimi dəyərləndirib.  

Qeyd edək ki, ötən il Bakıda iqti-
sadiyyat naziri Mikayıl Cabbarov və 
Macarıstanın xarici işlər və ticarət na-
ziri Peter Siyartonun iştirakı ilə İqtisa-
diyyat Nazirliyinin tabeliyində fəaliy-
yət göstərən “Azərbaycan İnvestisiya 
Şirkəti” ASC (AİŞ) və Macarıstanın 

“Hell Group” şirkəti arasında Birgə İş-
tirak Müqaviləsi imzalanıb. Sənəddə 
Ələt Azad İqtisadi =onasında illik isteh-
sal gücü 700 milyon ədəd alüminium 
içki qutusu təşkil edəcək yeni zavodun 
tikintisi nəzərdə tutulub. İstehsal oluna-
caq məhsulların daxili tələbatı ödəmək-
lə yanaşı, Mərkəzi Asiya ölkələrinə də 
ixrac edilməsi qərara alınıb. /ayihədə 
300-dən çox iş yerinin yaradılması da 
planlaşdırılıb.

Ötən il Sumqayıt Kimya Sənaye 
Parkında Prezident İlham Əliyevin 
iştirakı ilə “Azərbaycan Vanhong Ce-
ramics Co” MMC-nin keramik plitələr 
istehsalı müəssisəsinin açılışı olub. 
100 faiz Çin kapitallı müəssisəyə 50 
milyon dollar məbləğində investisiya 
yatırılıb və 500-ə yaxın yeni iş yeri ya-
radılıb.

Yuxarıda qeyd edilənlərdən görün-
düyü kimi, ölkəmizdə yaradılan  əlve-
rişli biznes və investisiya mühiti bir 
çox xarici investorları ölkəmizə cəlb 
edir, iqtisadiyyatın bir çox sahələrin-
də önəmli layihələr icra olunur, yeni iş 
yerləri yaradılır. Son bir neçə ildir ki, 
ölkəmizdə milli iqtisadiyyatın investi-
siya cəlbediciliyi baxımından uğurlu 
islahatlar həyata keçirilir. Dünyanın 
aparıcı təşkilatlarının hesabatların-
da iqtisadiyyatımızın sürətlə inkişaf 
etdiyi, iqtisadi göstəricilərə görə li-
der ölkələr sırasına çıxdığı göstərilir. 
Azərbaycanın yüksək investisiya cəl-
bediciliyinə malik olması, təbii ki, apa-
rılan islahatlarla bağlıdır. 

Dünya Bankı ilə  
yeni tərəfdaşlıq strategiyası

Dünya Bankının Direktorlar Şurası oktyabrın sonunda Azərbaycanla 2025–
2029-cu illər üçün nəzərdə tutulmuş yeni tərəfdaşlıq strategiyasını təsdiq 
etməyi planlaşdırır. Bu barədə Bankın Bakı ofisindən məlumat verilib. Bildirilib 
ki, Dünya Bankının Cənubi Qafqaz üzrə direktoru Rolanda Praysın rəhbərlik 
etdiyi nümayəndə heyətinin iyulun 15-də Bakıya səfəri zamanı çərçivə sənədi 
ilə bağlı məsləhətləşmələr davam etdirilib.

İqtisadiyyat Nazirliyinin məlumatı-
na görə, nazir Mikayıl Cabbarov Dünya 
Bankının Cənubi Qafqaz üzrə regional 
direktoru Roland Praysın rəhbərlik etdiyi 
nümayəndə heyəti ilə görüşüb. Görüş-
də Azərbaycanın Dünya Bankı ilə uğur-
la əməkdaşlıq etdiyi, ölkəmizdə bankın 
göstərdiyi texniki yardım və maliyyə 
dəstəyi layihələrinin yüksək qiymətləndi-
rildiyi bildirilib. Tədbirdə, həmçinin Dünya 
Bankı ilə əməkdaşlıq çərçivəsində bər-
paolunan enerji və “yaşıl” iqtisadiyyata 
keçid, eləcə də Azərbaycanın icrasında 
maraqlı olduğu digər layihələr diqqətə 
çatdırılıb.

Görüş barədə “X” sosial şəbəkə-
sindəki hesabında məlumat verən iqti-
sadiyyat naziri M. Cabbarov bildirib ki, 
Dünya Bankı Qrupu ilə Azərbaycan üzrə 
2025–2029-cu illəri əhatə edən yeni Ölkə 
Tərəfdaşlıq Çərçivə sənədinin hazırlan-
ması istiqamətində müzakirələr aparılıb. 
“Tərəfdaşlıq sənədinin hazırlanması və 
ölkəmizin iqtisadi inkişafı istiqamətində 
həyata keçiriləcək layihələr barədə fikir 
mübadiləsi apardıq”,– deyə nazir payla-
şımında qeyd edib.

Bankın Bakı ofisinin məlumatında 
qeyd olunduğu kimi, 2015-ci ildə təsdiq 
edilmiş əvvəlki tərəfdaşlıq strategiyası 
Azərbaycanın qarşısında duran ciddi 
çağırışlar nəzərə alınmaqla hazırlanmış-
dı. O, yeni artım modelinə keçid zamanı 
dövlət maliyyə idarəçiliyi və iqtisadiyyatın 
şaxələndirilməsi sahəsində daha yax-
şı göstəricilərə nail olmaq üçün ölkənin 
dəstəklənməsinə, eləcə də ölkənin xarici 
şoklara qarşı dayanıqlığının gücləndiril-
məsinə fokuslanmışdı. “Amma 2020-ci 
ildən etibarən dünya COV,D-19 pande-
miyasının yaratdığı yeni iqtisadi təlatüm-
lə üzləşib. Karbohidrogenlərə qlobal tələ-
batın azalması neftin qiymətinin kəskin 

aşağı düşməsinə səbəb olub və bu, neft 
sektorundan ciddi şəkildə asılı olaraq qa-
lan Azərbaycan iqtisadiyyatına mənfi tə-
sir göstərib. Bu çətinliklərə baxmayaraq, 
Azərbaycan dəyişikliklər etməyə əzmini 
nümayiş etdirir. Ölkə “yaşıl” iqtisadiyyata 
keçid və bərpaolunan enerji mənbələrinin 
inkişafı ilə bağlı qarşısına iddialı məqsəd-
lər qoyur”, – deyə bankın Bakı ofisinin 
məlumatında bildirilib.

Qeyd olunub ki, Dünya Bankının 
Azərbaycanla yeni tərəfdaşlıq strategi-
yası bu məqsədləri dəstəkləmək üçün 
hazırlanıb. Bu istiqamətdə iki əsas layihə 
müəyyənləşdirilib. Bunlardan birincisi 
Azərbaycanın məşğulluğa dəstək proq-
ramının genişləndirilməsidir. Dünya Ban-
kı ölkəmizdə iş yerlərinin yaradılmasını 
təşviq etmək və işçi qüvvəsinin bacarıq-
larını artırmaq məqsədi daşıyan bu proq-
rama 150 milyon ABŞ dolları məbləğində 
əlavə maliyyə ayırmağı planlaşdırır. İkinci 
layihə isə bərpaolunan enerji mənbələrin-
dən istifadənin genişləndirilməsini (A=8-
RE) nəzərdə tutur. İlkin hesablamalara 
görə, bank A=8RE layihəsi çərçivəsində 

külək və günəş enerjisinin inkişafı va-
sitəsilə “yaşıl” iqtisadiyyata keçidi hədəf-
ləyən Azərbaycana dəstək olmaq üçün 
250 milyon ABŞ dolları ayırmağı plan-
laşdırır. Yeni strategiyanın əhatə edəcəyi 
digər perspektivli əməkdaşlıq sahələrinin 
müzakirələri isə hələlik davam edir. 

Yeri gəlmişkən, Azərbaycan hökuməti 
ilə karbon qazı emissiyalarının kvotaları-
nın monetizasiyası imkanlarını müzakirə 
etməyi planlaşdıran Dünya Bankı A=8-
RE layihəsi çərçivəsində birinci mərhələ-
də Neftçala rayonunda (315 meqavatlıq) 
və Biləsuvarda (445 meqavatlıqlıq) ümu-
mi gücü 760 meqavat olan günəş elektrik 
stansiyalarının elektrik şəbəkəsinə inteq-
rasiyası üçün ötürücü infrastrukturu ma-
liyyələşdirəcək.

Qeyd edək ki, Azərbaycan 1992-ci 
ildən Dünya Bankının üzvüdür. Bu günə 
kimi Azərbaycanda Bankın kredit vəsait-
ləri hesabına ümumi məbləği 4,4 milyard 
ABŞ dolları olan 54 layihə həyata keçiri-
lib. Ötən müddətdə bank tərəfindən ölkə-
mizdə reallaşdırılan 115-dən artıq texniki 
yardım və bir çox istiqamətlərdə qrant la-
yihələrinə, təxminən, 30 milyon dollardan 
artıq vəsait ayrılıb. Azərbaycanın uğurlu 
tərəfdaşlarından olan Dünya Bankının 
maliyyə dəstəyi ilə nəqliyyat, sosial, su 
təchizatı və irriqasiya, kənd təsərrüfatı, 
ətraf mühit, ədliyyə və digər sahələrdə 
həyata keçirilən layihələr ölkə iqtisadiy-
yatının inkişafına mühüm töhfələr verib.

Neft-qaz sektorunda 
0,6 faiz artım

Dövlət Statistika Komitəsindən bildirilib ki, iqtisadiyyatın 
neft-qaz sektorunda əlavə dəyər 0,6 faiz artıb.

Məlumatda, həmçinin neft-qaz sektoruna bu il 3 milyard 
manata yaxın vəsait yönəldildiyi, cari ilin ilk yarısında ölkənin 
neft-qaz sektoruna yatırılmış investisiyaların həcminin  4,5 faiz 
artdığı vurğulanıb.

Qeyd edək ki, 2023-cü ilin müvafiq dövründə sözügedən 
göstərici 2 milyard 809 milyon manat səviyyəsində olub.

Cari ilin birinci yarısında ölkə üzrə elektrik enerjisi istehsalı 13 milyard 557  
milyon kilovat-saat olub. Ötən ay isə respublikada elektrik enerjisi istehsalı 15 
faiz artaraq 2 milyard 326 milyon kilovat-saata yüksəlib. 

Energetika Nazirliyinin məlumatı-
na əsasən, ötən altı ay ərzində elektrik 
enerjisi istehsalı istilik elektrik stansi-
yalarında (İES) 11 milyard 525 milyon 

kilovat-saat, su elektrik stansiyalarında 
(SES) 1 milyard 581,1 milyon kilovat-sa-
at, digər mənbələr üzrə isə 451,3 milyon 
kilovat-saat təşkil edib. Bu dövrdə külək 
elektrik stansiyalarında (KES)  29,7 mil-
yon kilovat-saat, günəş elektrik stansiya-
larında (GES) 286,6 milyon kilovat-saat, 
Bərk Məişət Tullantılarının Yandırılması 
=avodunda isə 135 milyon kilovat-saat 
elektrik enerjisi istehsal edilib. Beləliklə, 
yaşıl enerji mənbələri üzrə elektrik isteh-
salı ötən ilin müvafiq dövrünə (1081,7 
milyon kilovat-saat) nisbətən iki dəfəyə 
yaxın artaraq 2032,4 milyon kilovat-saat 
olub.

Bu müddətdə elektrik enerjisinin 
istehsalı “Azərenerji” ASC üzrə 11 mil-
yard 918,9 milyon kilovat-saat (İES-lər-
də 10 milyard 452,1 milyon kilovat-saat, 

SES-lərdə 1 milyard 466,8 milyon kilo-
vat-saat), Naxçıvan MR Dövlət Energe-
tika Xidməti üzrə 224 milyon kilovat-sa-
at (İES-lərdə 88 milyon kilovat-saat, 
SES-lərdə 105,5 milyon kilovat-saat, 
Günəş ES-də 30,5 milyon kilovat-sa-
at), “Azərişıq” ASC üzrə külək elektrik 
stansiyalarında 21,9 milyon kilovat-saat, 
müstəqil elektrik stansiyaları üzrə isə 1 
milyard 392,6 milyon kilovat-saat təşkil 
edib.

Qeyd edək ki, cari ilin iyun ayında 
respublika üzrə elektrik enerjisinin isteh-
salı 15 faiz artaraq 2 milyard 326 milyon 
kilovat-saat olub. 

2 mindən çox yerli  
minik avtomobili

2024-cü ilin yanvar–iyun aylarında Azərbaycanda 2032 ədəd minik, 276 
ədəd isə yük avtomobili istehsal edilib.

Dövlət Statistika Komitəsinin məlu-
matında qeyd edilir ki, birinci yarımildə 
ötən ilin müvafiq dövrü ilə müqayisədə 
minik avtomobili istehsalı 16,5 faiz, yük 
avtomobili istehsalı isə 68,3 faiz artıb.

Qeyd edək ki, cari ilin iyul ayının 1-i 
vəziyyətinə hazır məhsul ehtiyatı müvafiq 
olaraq 516 ədəd minik, 65 ədəd isə yük 
avtomobili təşkil edib.

